Adnoddau Poced 8 Sylfaen +
1.  CARDIAU YMARFER ATEBION Y DYFODOL
Paratoi 
Torrwch bob set allan a’u rhoi mewn amlenni
Dull
Y dysgwyr i weithio mewn parau.  Maen nhw’n ceisio ateb y cwestiwn yn gywir.  Os oes  bydd angen ateb cadarnhaol ac os bydd X bydd yr ateb yn negyddol.
Wrth chwarae’r gêm bydd cwestiynau’n codi ynglŷn â’r ffurfiau lluosog.  Er enghraifft, os gofynnir cwestiynau efo chi mi allai’r ateb fod yn cyfeirio at unigolyn neu at grŵp.  Fel arfer mae’r dysgwyr yn dod i ddeall y patrymau hyn wrth fynd trwy’r cardiau fwy nag unwaith.
Gwaith ymestynnol
Os oes rhai dysgwyr wedi meistroli’r patrymau hyn ymhell cyn y gweddill gofynnwch iddynt edrych ar y atebion yn gyntaf a cheisio gweithio allan beth oedd y cwestiwn.


2. GÊM FWRDD Y DYFODOL
Adnoddau
Deis cyffredin
cownteri (mae’n bosib defnyddio darnau arian yn lle cownteri plastig)
deis rhagenwau
Dull
Os ydych yn meddwl y bydd y grŵp yn cael trafferth deall pob cwestiwn ewch dros y cwestiynau fel dosbarth cyn cychwyn.
Y dysgwyr i chwarae mewn parau efo un deis rhwng 2.
Mae’r dysgwyr yn rholio deis a’r person sydd â’r rhif uchaf sy’n cael cychwyn cyntaf.   Mae’n rholio’r deis ac yn mynd ymlaen y nifer o sgwariau a oedd ar y deis.  Cofiwch eu hatgoffa i gyfrif yn Gymraeg, os medrant, wrth symud ymlaen.  
Wrth lanio ar y sgwâr mae’r dysgwr yn gofyn y cwestiwn sydd arno i’w bartner, gan ddefnyddio’r person cyntaf, sef fydda i ....?  ac mae’r partner yn ei ateb efo brawddeg lawn.  Os ydi’r cwestiwn mewn coch bydd yr ateb yn negyddol.  Yna y person nesaf fydd yn taflu deis ac yn gofyn cwestiwn.  Y person cyntaf i gyrraedd y pen sy’n ennill, ond wrth gwrs mae’n bosib chwarae’r gêm eto ac eto. 
Gwaith ymestynnol
Mae’r dysgwyr yn defnyddio deis rhagenwau ac yn addasu’r cwestiynau yn ôl y rhagenw.  Mae’n bosib y bydd eisiau mynd dros yr atebion cyn gwneud hyn, ee
Fyddan nhw....?  BYDDAN / NA FYDDAN   ayb

